
Ирон  æвзаджы тетрæдты кусынмæ
методикон амындтытæ

Разныхас.
Федералон стандарты домæнтæ æххæстгæнгæйæ ахуырадон архæйдтыты сæйрагдæр хæстæй иу у райдайæн кълæсты фысгæ куыстытæ раст аразын.
Абоны онг нæма ис иумæйаг нормативон домæнтæ ахуырдзауты фысгæ куыстытæм. Уымæ гæсгæ ацы амындтытæ лæвæрд цæуынц фæстаг азты хуыздæр ахуыргæнджыты фæлтæрддзинадыл æнцойгæнгæйæ.
Амындтытæ аразгæйæ хыгъд æрцыдысты:
- ныры онг нормативон базæ кæй нæй, тетрæдты куыд кусын хъæуы райдайæн кълæсты, уый;
- скъолаты психологты раиртæстытæ æмæ амындтытæ;
- СанПиН-ы домæнтæ;
- хуыздæр ахуыргæнджыты фæлтæрддзинад фæстаг азты дæргъы.
II. Тетрæдты бæрц æмæ сæ нысаниуæг.
Райдайæн кълæсты ахуырдзаутæм хъуамæ уа кусæн тетрæдтæ, контролон  æмæ сфæлдыстадон куыстыты тетрæдтæ.
æм къласы ахуырдзаутæ пайда кæнынц Абетæ-йы чиныгмæ мыхуыры цы тетрæдтæ рацыд (Къухфыст 1,2,3), уыдонæй, æмæ ма иу-дыууæ кусæн тетрады.
æм къласы пайдагонд цæуы мыхуыры ахуыргæнæн чиныгмæ цы кусæн тетрад рацыд, уымæй, æмæ ма иу-дыууæ кусæн тетрады.
3 – æм къласы пайдагонд цæуы мыхуыры ахуыргæнæн чиныгмæ цы кусæн тетрад рацыд, уымæй, иу-дыууæ кусæн тетрады, иу тетрад контролон æмæ сфæлдыстадон куыстытæн.
4- æм къласы пайдагонд цæуы мыхуыры ахуыргæнæн чиныгмæ цы кусæн тетрад рацыд, уымæй, иу-дыууæ кусæн тетрады æмæ фæйнæ тетрады контролон æмæ сфæлдыстадон куыстытæн. 
Мыхуыры цы тетрæдтæ рацыд, уыдон æнæмæнг хъуамæ уой АМК-йы (ахуырадон методикон комплект).

III. Ирон æвзаджы тетрæдты куыстмæ рекомендацитæ.
Ахуырдзау тетрады хъуамæ фысса цъæх чернилæимæ ручкæйæ, иннæ куыстытæ та æххæст кæна хуымæтæг кърандасæй.
Ахуыргæнæг тетрæдты куыстытæ бæрæг кæны ручкæйæ сырх чернилæимæ (иуæй-иу скъолаты та кæрдæгхуыз чернилæйæ педсоветы рахаст уынаффæмæ кæнæ психологы амындмæ гæсгæ)
Ахуыргæнæг тетрæдты куыстытæ бæрæг кæны æрвылбон.
Рæдыдтытыл куыст æххæстгонд цæуы алы куысты фæстæ кусæн, контролон кæнæ сфæлдыстадон куысты тетрæдты.
Контролон диктанттæ бæрæггонд цæуынц æнæмæнг иннæ урокмæ. Рæдыдтытыл куыст æххæст кæнын хъæуы контролон тетрады .
Цæст дарын хъæуы, цæмæй ахуырдзаутæ аив фыссой, каллиграфион домæнтæ æххæстгæнгæйæ. 
IV. Ахуырдзауты ирон æвзаджы тетрæдты æддаг цъарыл раст фыссыны домæнтæ.
1 къласы тетрæдты æддаг цъарыл ахуыргæнæг йæхæдæг фыссы;
2-4 кълæсты ахуырдзау йæ тетрæдты цъæрттыл фыссы йæхæдæг,      ахуыргæнæджы амындмæ гæсгæ.
Хъуамæ ахуырдзау зона иронау раст фыссын йæ мыггаг, йæ ном, кæцы скъолайы æмæ кæцы къласы ахуырдзау у, уый.
Дзæуджыхъæуы 27-æм скъолайы
2- æм къласы
ахуыргæнинаг
 (Мыггаг - Ном,  Гуырынон хауæны) Томайты Светланæйы ирон æвзаджы тетрад

Дзæуджыхъæуы 27-æм скъолайы
2 - æм  къласы
ахуыргæнинаг
 (Мыггаг - Ном,  Гуырынон хауæны) Томайты Светланæйы контролон куыстыты 
тетрад

Дзæуджыхъæуы 27-æм скъолайы
2- æм къласы
ахуыргæнинаг
 (Мыггаг - Ном,  Гуырынон хауæны) Томайты Светланæйы 
сфæлдыстадон куыстыты тетрад

V. Фысгæ куыстытæм амындтытæ.
Тетрæдты хъуамæ уа аив фыст каллиграфион домæнтæм гæсгæ
Фысгæ куыстытæ æххæстгæнгæйæ хъуамæ хъусдард цæуа скъолайы методист æмæ психологы амындтытæм
6-7 азыдзыд сывæллоны йæ психологон æмæ физиологон хицæндзинæдтæм гæсгæ фыссыны куыстыл арæхстгай æфтауын хъæуы. Фысгæйæ архайынц буары алы хæйттæ: сæры магъз, цæстытæ, хъустæ, буары нуæрттæ. Æнæрæдыдæй æмæ аив фыссыны æгъдæуттæ  иумæ æххæст кæнынæн хъæуы сабийы хорз цæттæдзинад. Уымæ гæсгæ алы сывæллонимæ дæр хъæуы хибарæй кусын, йæ индивидуалон хицæндзинæдтæ йын хынцгæйæ. 
Каллиграфийыл кусын хъæуы райдайæн скъолайы алы къласы дæр.
Сывæллонæн йæ фысты хъæд йæ физиологон, неврологон æмæ психологон уавæримæмæ баст кæй у, уый хъуыдыйаг у, ахуыргæнæ хъуамæ уыцы хъуыддагмæ къæрцхъус уа.  
Кусæн тетрæдты уагæвæрдмæ гæсгæ æнæмæнг ныффыссын хъæуы, ахуырдзау цавæр куыст æххæст кæндзæн, уый. 
Къласы куыст æмæ хæдзармæ куыст хицæн кæнын хъæуы æнæмæнг дыууæ рæнхъæй.
Къласы куыст æххæст кæнгæйæ фæлтæрæнты `хсæн рæнхъ уадзын нæ хъæуы.

Къласы куыст.

Хæдзармæ куыст.

Контролон диктант. (Диктант.)
Арс.

Изложени. (Сочинени) 
Уалдзыгон бон.

Сфыст.

Рæдыдтытыл куыст.

Хибарæй куыст.

[bookmark: _GoBack]                Нымæц фыссын хъæуы рæнхъы райдайæнæй дзырдтæй,  куысты   хуыз, фæлтæрæны номыр та фыссын хъæуы рæнхъы астæу.

                               Кæфты мæйы дыууын фыццæгæм бон.
Къласы куыст.
34-æм фæлтæрæн
				Фæззыгон хур тынг нал тавы. Хъарм бæс-
   тæм тæхынц мæргътæ. Арæх фæуары.

Хæдзармæ куыст.

167-æм фæлтæрæн

Ног сыфыл фыссын райдайын хъæуы æппæты уæллаг рæнхъæй.
 Алы рæнхъы райдайæны дæр ныууадзын хъæуы 5 мм. Рæнхъыл фыссын хъæуы кæронмæ, æнæмæнг пайда кæнын хъæуы дзырд иу рæнхъæй иннæмæ хæссыны æгъдæуттæй. 
 	Сырх рæнхъы райдайæны (абзац) фæуадзын хъæуы 2см., уый ахуырдзау хъуамæ базона суанг 1 къласы.
Тетрæдты раст кусыны домæнтæ ахуырдзаумæ рæзын кæнынц иумæйаг культурæ, ахуыр æй кæнынц ахуыргæнæгæн аргъ кæнын, йæ куыстмæ лæмбынæг уæвын.

